
Yeej muaj xwm txheej tshwm sim.
Nyob rau hau lub neej txhua hnub, peb sawv 
daws yeej paub tias muaj ua yuam kev nyob 
rau hauv tsev, hauv tsev kawm ntawv, los yog 
hauv lub zej zog. Qee zaum cov ua yuam kev 
no, los yog lwm cov xwm txheej, muaj peev 
xwm heev txog qib uas yuav raug kev phem 
rau ib tug me nyuam txoj kev noj qab haus huv 
ntawm lub cev los yog lub siab ntsws, txoj kev 
nyab xeeb, los yog txoj kev noj qab nyob zoo. 
Thaum twg qhov no tshwm sim, koj yuav tau 
raus tes pab.

Children’s Long-Term Support (Txoj Kev Pab 
Txhawb Rau Me Nyuam Mus Ntev) 

Qhov xwm txheej yog dab tsi?
Qhov xwm txheej yog ib yam los yog ib qho teeb 
meem 
• uas tau muaj tshwm sim
• uas tau xav tias yeej muaj tshwm sim lawm
Thiab tsim muaj feem ntsib taus teeb meem los 
yog kev raug mob rau txoj kev noj qab haus huv 
ntawm lub cev los yog lub siab ntsws, txoj kev nyab 
xeeb, los yog txoj kev noj qab nyob zoo ntawm ib 
tug me nyuam. 

Vim li cas thiaj li ceeb toom 
qhia cov xwm txheej? 
Muaj txoj kev sib txuas lus tsis tu ncua nrog koj 
tus kws tswj xyuas Kev Pab Txhawb thiab Kev Pab 
Cuam yog ib txoj kev ua kom koj tus me nyuam 
thiab lub tsev neeg muaj cov kev pab cuam ua hauj 
lwm zoo thiab kev tu xyuas zoo. 

Kom txhawb tau txoj kev nyab xeeb thiab kev noj 
qab nyob zoo ntawm ib tug me nyuam uas rau 
muaj npe koom nrog txoj kev pab CLTS Waiver 
Program los yog CCOP, cov tsev neeg yuav tsum 
tau ceeb toom qhia cov xwm txheej rau lawv Cov 
Kws Tswj Xyuas Kev Pab Txhawb thiab Kev Pab 
Cuam.

Koj tus Kws Tswj Xyuas Kev Pab Txhawb thiab Kev 
Pab Cuam yuav pab nrog nrhiav cov kev ceev kom 
koj tus me nyuam nyob nyab xeeb thiab yuav pom 
zoo txog tej chaw muab kev pab los yog cov kev 
pab txhawb.

Thaum twg koj thiaj li hu?
Thaum twg muaj ib yam tshwm sim uas yuav muaj 
feem ntsib taus teeb meem rau koj tus me nyuam 
txoj kev nyab xeeb thiab kev noj qab nyob zoo, hu 
rau tus Kws Tswj Xyuas Kev Pab Txhawb thiab Kev 
Pab Cuam sai npaum li sai tau ua ntej 24 teev.    

• Koj tus me nyuam khiav tsis los tsev los yog 
npaj yuav ua mob rau lawv tus kheej los yog 
rau lwm cov neeg. 

• Muaj kev xav tias koj tus me nyuam raug kev 
tsim txom, tsis saib xyuas, los yog raug kev 
rhuav ua phem.

• Koj tus me nyuam raug muab cais nyob ib 
leeg los yog khi tuav tseg los ntawm ib tug 
neeg muab kev pab uas tsis yog ib yam kev 
coj muaj kev tso cai nyob rau hauv lub tswv 
yim npaj tseg.

• Koj tus me nyuam raug mus cuag tuam tsev 
kho mob vim yog muaj ib yam ua yuam kev, 
raug mob los yog muaj mob yam tsis tau npaj 
txog. 

• Koj tus me nyuam ua kev puas rau tej cuab 
yeej, ua mob rau lwm cov neeg/thiab los yog 
tub ceev xwm tau raus tes txuam nrog. 

Cov ntawm no tsuas yog qee cov qauv xwm 
txheej ua piv txwv xwb. 

Nco ntsoov ceeb toom qhia qhov chaw uas koj tus 
me nyuam raug mob nyob rau los yog muaj feem 
yuav mus raug mob nyob rau. 

Cov qauv xwm txheej 
ua piv txwv

Yog tias koj tsis paub tseeb xyov puas yuav tau ceeb 
toom qhia qhov xwm txheej , thov nug koj tus Kws 
Tswj Xyuas Kev Pab Txhawb thiab Kev Pab Cuam 
kom pom qab yuav ua li cas. 

Yuav ua li cas ntxiv?
• Koj tus Kws Tswj Xyuas Kev Pab Txhawb thiab 

Kev Pab Cuam yuav nug koj thiab koj lub tsev 
neeg seb dab tsi yuav muaj tshwm sim, los yog 
tau tshwm sim li cas lawm, thiab pab koj nrhiav 
kev txhawb rau koj tus me nyuam thiab tiv thaiv 
cov xwm txheej kev tshwm sim taus rau yav 
tom ntej. Nws yuav yog ib lub sij hawm zoo rov 
tshab xyuas lub tswv yim npaj kev pab cuam rau 
koj tus me nyuam. 

• Koj tus Kws Tswj Xyuas Kev Pab Txhawb thiab 
Kev Pab Cuam yuav faj seeb qhia rau Wisconsin 
Department of Health Services (DHS) (Tuam 
Tsev Pab Cov Kev Kho Mob) txog qhov xwm 
txheej thiab cov kauj ruam uas tau rhais ua 
kom tsis muaj qhov xwm txheej rov tshwm sim 
dua. Cov ncauj lus no yuav pab DHS nrhiav tau 
cov kev los txhim kho cov kev pab. 

Yuav ua li cas yog muaj kev 
kub ceev?
• Hu rau 9-1-1 tam sis yog tias koj tus me nyuam 

yeej tseem muaj feem yuav raug taus kev mob 
thiab yuav tsum tau muaj kev pab! 

• Faj seeb qhia rau koj tus Kws Tswj Xyuas Kev 
Pab Txhawb thiab Kev Pab Cuam thiab lwm cov 
tib neeg tshaj lij uas tau raus tes txuam, xws 
li tub ceev xwm los yog chaw pab tiv thaiv me 
nyuam.


